UDHEZIM
Nr. 24, daté 16.6.2020

PER REGJISTRIMIN E PAGESAVE TE FATURAVE ELEKTRONIKE

Né zbatim té nenit 102, paragrafi 4, 1 Kushtetutés sé Republikés sé Shqipérisé; té nenit 37 dhe té
pikés 2, t€ nenit 47, t€ ligjit nr. 87/2019, daté 18.12.2019, “Pér faturén dhe sistemin e monitorimit té
qarkullimit”, udhézo;j:

Neni 1
Qéllimi i udhézimit

Ky udhézim pércakton elementet teknike té regjistrimit té pagesave té faturave elektronike, sic
pércaktohet nga ligji nr. 87/2019, daté 18.12.2019, “Pér faturén dhe sistemin e monitorimit té
qarkullimit” (mé tej referuar si “ligji”), pér transaksionet pa para né doré midis tatimpaguesve dhe
transaksionet pa para né doré midis tatimpaguesve dhe organeve publike.

Neni 2
Njoftimi pér pagesat e faturave elektronike

1. Sipas nenit 37, té ligjit, bankat, institucionet e tjera financiare jobankare dhe subjekte té tjera, té
cilat ofrojné shérbime té pagesave pa para né doré, detyrohen té regjistrojné dhe té informojné
administratén tatimore pér ¢do pagesé té kryer gjaté ¢do dite pune, né emér dhe pér llogari té
klientéve té tyre.

2. Njoftimi i pérmendur né pikén 1 té kétij neni béhet vetém pér pagesa té faturave elektronike, té
léshuara né transaksione midis dy tatimpaguesve ose ndérmjet njé tatimpaguesi dhe njé organi publik.

3. Njoftimi béhet me mjete elektronike, pérmes lidhjes né internet me sistemin e informacionit té
administratés tatimore, deri né fund té ¢do dite pune dhe kéto té dhéna duhet té kené informacion té
vecanté pér secilén faturé t€ paguar dhe shumén qé éshté paguar.

4. Pas marrjes s¢ urdhrit t€ pagesés, banka ose institucioni tjetér financiar jobankar verifikon nése
jané paraqitur té gjithé té dhénat sipas pikés 3, té€ nenit 4, t€ kétij udhézimi dhe nuk ka detyrimin pér
té€ kontrolluar saktésiné e kétyre t€ dhénave té paraqitura.

Neni 3
Detyrime té institucionit qé ofron shérbime té pagesave

1. Pasi té kryhet pagesa, banka ose institucioni tjetér financiar jobankar ka detyrimet e
méposhtme:

a) pika e hyrjes sé¢ bankés ose e institucionit tjetér financiar jobankar (q¢ mund té jeté pajisja
elektronike e pérdorur ose sistemi i informacionit 1 pérdorur, qé do té thoté zgjidhja e certifikuar
software-ike e pérdorur) pérgatit informacionin pér pagesat dhe mesazhin e kérkesés XML dhe e
nénshkruan até elektronikisht me ¢elésin privat té certifikatés elektronike;

b) pika e hyrjes inicion njé komunikim té sigurt me njé drejtim, pérmes t€ cilit serveri i
administratés tatimore e paraget veten me certifikatén e serverit;

¢) pasi té€ vendoset me sukses komunikimi i sigurt, béhet njé thirrje e shérbimit té fiskalizimit;

¢) sistemi i informacionit i administratés tatimore merr dhe pérpunon mesazhin e kérkesés. Nése
kérkesa pérpunohet me sukses, ky sistem pérgatit njé mesazh pérgjigjeje XML, e nénshkruan né
ményré elektronike me gelésin privat té certifikatés elektronike dhe ia dérgon bankés ose institucionit
tjetér financiar jobankar;



d) pika e hyrjes sé bankés ose e institucionit tjetér financiar jobankar merr njé mesazh pérgjigjeje
dhe verifikon nénshkrimin elektronik me ¢elésin publik té aplikacionit té certifikatés elektronike;

dh) banka ose institucioni tjetér financiar jobankar ruan mesazhin e marré né format elektronik.

2. Té dhénat, t€ cilat pér nevoja té regjistrimit té€ pagesave i dérgohen Administratés Tatimore
Qendrore, sipas ményrés sé pércaktuar né pikén 1 té kétij neni, duhet t& pérmbajné té paktén,
elementet e méposhtme:

a) numrin unik t€ identifikimit t€ subjektit pagues (NUIS/NIPT té blerésit t€¢ mallrave ose
shérbimeve);

b) numrin unik té€ identifikimit t€ subjektit (INUIS/NIPT) g€ ofron shérbimet e pagesés;

¢) NIVF-né (Numri Identifikues i Veganté 1 Faturés) e faturés sé paguar apo né raste té vecanta
NSLF-né¢ (Numri i Sigurisé sé Léshuesit té Faturés), nése né faturé nuk ka NIVF, né pérputhje me
nenin 29 té ligjit;

¢) shumén e paguar;

d) datén e pagesés.

3. Pas marrjes sé¢ mesazhit nga banka ose institucioni tjetér financiar jobankar, administrata
tatimore kryen verifikimet e méposhtme:

a) verifikimi i autorizimit (verifikimi i nénshkrimit elektronik dhe verifikimi i certifikatés
elektronike);

b) verifikimi i formalitetit (verifikimi i mesazhit XML, né lidhje me skemén e pérshkruar XML,
pérfshiré verifikimin nése dérguesi i mesazhit ka plotésuar té gjithé elementet e kérkuar nga skema);

c) verifikimi i pérmbajtjes, qé pérfshin:

1. verifikimin e NIPT-it té paguesit. Paguesi konsiderohet t€ jeté blerési ose tatimpaguesi tjetér, 1
cili éshté i detyruar té paguajé faturén elektronike té léshuar pér furnizimin e mallrave ose
shérbimeve;

ii. verifikimin e NIPT-it té€ bankés ose institucionit tjetér financiar jobankar;

iii. verifikimin e NIVF-sé ose NSLF-sé té faturés elektronike té paguar;

iv. verifikimin e shumés sé paguar né krahasim me shumén e deklaruar né faturé etj.

4. Sistemi 1 informacionit té administratés tatimore kthen njé mesazh pérgjigjeje XML né pikén e
hyrjes sé bankés ose t€ institucionit tjetér financiar jobankar, qé pérmban pérshkrimin e gabimit, nése
pas pérpunimit té€ mesazhit té kérkesés, sipas pikés 1 té kétij neni, ndodhin gabimet si mé poshté:

a) gabimi 1 sistemit gjaté pérpunimit té kérkesés;

b) ndonjé gabim teknik ose;

c) gabimi ka t€ béjé me certifikatén elektronike.

Nése konstatohet ndonjé gabim si rezultat i pérgjegjésisé sé bankés ose 1 institucionit tjetér
financiar jobankar, banka ose institucioni tjetér financiar jobankar detyrohet té korrigjojé gabimin
dhe té pérsérisé procedurén. Nése gabimi nuk éshté shkaktuar nga banka ose institucioni tjetér
financiar jobankar, banka ose institucioni tjetér financiar jobankar duhet té informojé
paguesin/blerésin pér gabimin, brenda 24 oréve nga martja e mesazhit.

5. Nése paguesi nuk éshté klient i bankés ose 1 institucionit tjetér financiar jobankar, qé ka kryer
pagesén, atéheré banka ose institucioni tjetér financiar jobankar nuk ka asnjé detyrim pér njoftimin e
gabimit té hasur gjaté procedurés sé verifikimit nga administrata tatimore.

6. Nése NIPT-i i paguesit té paraqitur éshté i sakté, sistemi i informacionit i Administratés
Tatimore i dérgon mesazh gabimi paguesit/blerésit né llogariné e tij té pérdoruesit né platformén
gendrore té faturave. Paguesi/blerési éshté i detyruar té korrigjojé gabimin dhe té informojé pér kété
bankén ose institucionin tjetér financiar jobankar, qé ofron shérbime pagese, né ményré qé té
pérséritet procedura e parashikuar né pikén 3, t€ nenit 2, t€ kétij udhézimi.

7. Sipas ligjit, nuk ka asnjé kufizim mbi sasiné e pagesave pér secilén faturé elektronike (pér
shembull, nése blerési paguan vetém njé pjesé t€ shumés sé faturés) dhe as mbi pagesat né grup té



disa faturave té léshuara nga 1 njéjti tatimpagues, por banka ose institucioni tjetér financiar jobankar
duhet té njoftojé administratén tatimore pér shumén e sakté t€ paguar pér ¢do faturé né ¢do dité.

8. Nése pagesa €éshté shlyer nga banka gendrore (blerési dhe shitési pérdorin banka té ndryshme),
detyrimi pér té raportuar pagesén e faturés éshté pér bankén dérguese ose institucionin tjetér
financiar jobankar dérgues, pra pér bankén ose pér institucionin tjetér financiar jobankar qé dérgon
pagesén dhe jo pér bankén ose institucionin tjetér financiar jobankar qé e pranon até.

9. NE rast té transferimeve hyrése ndérkombétare, nuk ka asnjé detyrim pér raportimin e pagesave,
pasi detyrimi i njoftimit pércaktohet vetém pér bankén ose institucionin tjetér financiar jobankar qé
bén pagesén dhe jo pér até qé e merr.

Neni 4
Detyrime té tatimpaguesit q€ merr apo kryen pagesa

1. Nése tatimpaguesi merr pagesé pér njé faturé elektronike té léshuar dhe kjo pagesé nuk éshté
raportuar né administratén tatimore nga banka ose institucioni tjetér financiar jobankar, pér arsye té
ndryshme (pér shembull, pagesa nuk éshté kryer pérmes llogarisé bankare ose ka pasur njé gabim
gjaté verifikimit t€ administratés tatimore t€ mesazhit t€ marré, ose pér arsye té parashikuara né pikén
8, té€ nenit 37, té ligjit), tatimpaguesi q¢ ka léshuar faturén elektronike regjistron veté pagesén e marté,
duke pérdorur platformén gendrore té faturave né llogariné e tij t€ pérdoruesit, por jo mé voné se
data 10 e muajit vijues.

2. Tatimpaguesi qé 1éshon fatura procedon sipas ményrés sé pérmendur né pikén 1 té kétij neni,
edhe né rast t€ realizimit té pagesés pérmes kompensimit, transferimit té t€ drejtave ose borxheve,
hegjes doré nga borxhet e raste té ngjashme.

3. Tatimpaguesi qé kryen pagesén, kur dorézon né banké ose né institucionin tjetér financiar
jobankar urdhrin e pagesés sé faturave elektronike té marra, duhet té paraqgesé sé paku informacionin
e méposhtém:

a) NIPT-in;

b) informacionin pér NIVF-né e faturés elektronike, me té cilén ka té béjé urdhri i pagesés ose né
ményré t€ vecanté NSLF-né, kur nuk ka NIVF né faturé, né pérputhje me nenin 29 té ligjit;

) shumén pér t’u paguar.

Tatimpaguesi g€ plotéson urdhrin e pagesés éshté pérgjegjés pér korrektésiné dhe saktésiné e
kétyre té dhénave.

Neni 5
Hyrja né fuqi

Ky udhézim hyn né fuqi pas botimit né Fletoren Zyrtare dhe i fillon efektet sipas afateve té
parashikuara né ligj.

MINISTER I FINANCAVE
DHE EKONOMISE
Anila Denaj

Botuar né Fletoren Zyrtare Nr. 117, daté 22.06.2020



